PAGE  
5

КОМИ РЕСПУБЛИКАСА ПРАВИТЕЛЬСТВОЛÖН ШУÖМ
Оланін стрöитöм могысь выль му участокъяс инженернöй инфраструктураöн могмöдöм кузя инвестиция проектъяс збыльмöдöм вылö Коми Республикаса республиканскöй бюджетысь меставывса бюджетъяслы субсидияяс сетöм могысь Коми Республикаын муниципальнöй юкöнъяс бöрйöм йылысь

2008-2012 вояс вылö "Оланін" торъя мога республиканскöй уджтаслöн "Оланін стрöитöм улö му участокъяс лöсьöдöм" уджтасув олöмö пöртöм могысь Коми Республикаса Правительство шуис:

1. Индыны, мый оланін стрöитöм могысь выль му участокъяс инженернöй инфраструктураöн могмöдöм кузя инвестиция проектъяс збыльмöдöм вылö Коми Республикаса республиканскöй бюджетысь меставывса бюджетъяслы субсидияяс сетöм могысь Коми Республикаын муниципальнöй юкöнъяс бöръян критерийясöн (водзö – инвестиция проектъяс) лоöны:

1) муниципальнöй юкöнын инвестиция проектъяс олöмö пöртöм, мый збыльмöдöм вылö планируйтсьö сетны федеральнöй бюджетысь  лöсялана финансöвöй воын субсидияяс;
2) муниципальнöй юкöнъясöн воддза воясö бöрйöм, лöсялана финансöвöй во вылö вуджöм инвестиция проектъяс олöмö пöртöм; 
3) муниципальнöй юкöнын инвестиция проектъяс олöмö пöртöм, кодъяслöн медыджыд значениеыс показательлöн, мый петкöдлö оланін прогнозируйтан мындасö коран субсидия серти (торйöн – этша судтаа оланін стрöитігöн показательлöн значение, торйöн – уна патераа уна судтаа керкаяс стрöитігöн показательлöн значение);
4) лöсялана муниципальнöй юкöнса бюджетысь да бюджетысь öтдор источникъясысь инвестиция проектъяс софинансируйтöмын муниципальнöй юкöнъяс костын медыджыд вöзйöм показатель.
2. Вынсьöдны Оланін стрöитöм могысь выль му участокъяс инженернöй инфраструктураöн могмöдöм кузя инвестиция проектъяс збыльмöдöм вылö Коми Республикаса республиканскöй бюджетысь меставывса бюджетъяслы субсидияяс сетöм кузя Коми Республикаса олöмö пöртысь власьт органъясöн удж котыртöм йылысь положение содтöдын индöм серти.
3. Тайö шуöмсö олöмö пöртöм бöрся видзöдны Коми Республикаса Юралысьöс вежысь – Коми Республикаса архитектура, стрöитчöм да коммунальнöй овмöс кузя министр И.А. Поздеевлы.
Коми Республикаса Юралысь                                                     В.Торлопов

Сыктывкар

2008 вося декабр 31 лун

396 №

ВЫНСЬÖДÖМА

Коми Республикаса Правительстволöн

2008 во декабр 31 лунся 396 №-а шуöмöн

(содтöд)

Оланін стрöитöм могысь выль му участокъяс инженернöй инфраструктураöн могмöдöм кузя инвестиция проектъяс збыльмöдöм вылö Коми Республикаса республиканскöй бюджетысь меставывса бюджетъяслы субсидияяс сетöм кузя Коми Республикаса олöмö пöртысь власьт органъясöн удж котыртöм йылысь

ПОЛОЖЕНИЕ

1. Оланін стрöитöм могысь выль му участокъяс инженернöй инфраструктураöн могмöдöм кузя инвестиция проектъяс збыльмöдöм вылö Коми Республикаса республиканскöй бюджетысь меставывса бюджетъяслы субсидияяс босьтöм вылö (водзö – субсидияяс) меставывса асвеськöдлан органъяс сетöны Коми Республикаса архитектура, стрöитчöм да коммунальнöй овмöс министерствоö (водзö – Министерство) Министерствоöн урчитöм кадколастö Коми Республикаса республиканскöй бюджетысь субсидияяс сетöм могысь Коми Республикаын муниципальнöй юкöнъяс бöрйöмын участвуйтöм вылö заявка (водзö – бöрйöм) татшöм содтöд документъясöн:
1) му участок вылö, мый колö оланін стрöитöм могысь могмöдны инженернöй инфраструктураöн, меставывса асвеськöдлан органъясöн эскöдöм право индысь документ копияяс;

2) капитальнöя стрöитан объектъяс инженерно-техническöя могмöдан везъяс дорö пыртöм вылö меставывса асвеськöдлан органъясöн эскöдöм техническöй условие копияяс;

3)  оланін стрöитöм могысь выль му участокъяс инженернöй инфраструктураöн могмöдöм кузя инвестиция проект дорö гöгöрвоöдана гижöд (водзö – инвестиция проект);
4) мутас планируйтан проект копия;

5) лöсялана финансöвöй воын збыльмöдöм вылö вöзйöм инвестиция проект кузя индöм ногöн вынсьöдöм проектнöй документация копия.

2. Министерство документъяс примитöм вылö урчитöм кадколаст бöрын 5 уджалан лун чöжöн видлалö тайö Положениелöн 1 пунктын индöм документъяс пакет. Видлалан кывкöртöдъяс серти Министерство лöсьöдö помшуöм, мый тайö Положениелöн 1 пунктын индöм документъяскöд öттшöтш мöдöдсьö Коми Республикаса республиканскöй бюджетысь субсидияяс сетöм могысь Коми Республикаын муниципальнöй юкöнъяс бöрйöм кузя комиссияö (водзö – Комиссия), мый котыртöма Министерстволöн тшöктöдöн.
3. Комиссия тайö Положениелöн 1 пунктын индöм документъяс да Министерствоысь кывкöртöд воöм лунсянь 5 уджалан лун чöжöн видлалö индöм документъяссö да Министерствоысь кывкöртöдсö да донъялö, лöсялöны-ö бöрйöмын участвуйтöм вылö заявка сетысь мцниципальнöй юкöнъяс Коми Республикаса Правительствоöн индöм муниципальнöй юкöнъяс бöръян критерийяслы.  

4. Комиссияöн примитöм решениеяс оформитсьöны Комиссиялöн заседаниеса сёрнигижöдъясöн да мöдöдсьöны Министерствоö, коді 3 уджалан лун чöжöн примитö бöрйöм муниципальнöй юкöнъяслöн меставывса бюджетъяслы субсидияяс сетöм йылысь решение индöм могъяс вылö лöсялана финансöвöй воын Коми Республикаса республиканскöй бюджетын индöм лимит сьöм мында татшöм пöрадок серти.

Медводз субсидияяс сетсьöны муниципальнöй юкöнъяслы тайö шуöмлöн 1 пунктса 1 подпунктын индöм инвестиция проектъяс серти – Коми Республикаса республиканскöй бюджет тшöт весьтö инвестиция проектъяс софинансируйтöм вылö колана сьöм мында.

Та бöрын субсидияяс сетсьöны муниципальнöй юкöнъяслы тайö шуöмлöн 1 пунктса 2 подпунктын индöм инвестиция проектъяс серти – сы мында, медым объектсö водзö стрöитны да проектнöй документацияöн индöм кадколастö стрöитöмсö помавны.
Водзö субсидияяс сетсьöны муниципальнöй юкöнъяслы тайö шуöмлöн 1 пунктса 3 подпунктын индöм инвестиция проектъяс серти – муниципальнöй юкöнъяслöн заявкаясын индöм сьöм мында. Та дырйи медводз сетсьö сэтшöм муниципальнöй юкöнъяслы, кодъяс вöзйисны меставывса бюджетысь да (либö) бюджетысь öтдор источникъясысь софинансируйтöмын медыджыд показатель. Сэк, кор öчереднöй финансöвöй во вылö Коми Республикаса республиканскöй бюджетлöн сьöмыс оз тырмы, муниципальнöй юкöнъяслы субсидияясыс сетсьöны заявкаö пыртöм инженернöй инфраструктуралысь торъя объектъяс индöмöн.
5. Министерство Комиссияса заседаниелöн сёрнигижöд пöлучитöм лун бöрын да субсидия сетöм йылысь Министерстволöн решение подув вылын 5 уджалан лун чöжöн лöсьöдö лöсялана финансöвöй во вылö Коми Республикаса республиканскöй бюджетын индöм субсидияяс юклöм йылысь Коми Республикаса Правительстволысь нормативнöй правовöй акт бала.

6. Сэк, кор субсидияяс сетöм могысь лöсялана финансöвöй во вылö Коми Республикаса республиканскöй бюджетын индöм сьöмсö юклöма абу ставнас, а сідзжö бöрйöм муниципальнöй юкöн сыöн сетöм инвестиция проектсö дугöдчö пöртны олöмö, Коми Республикаса республиканскöй бюджетлысь юклытöм сьöмсö колö юкны тайö Положениеöн индöм пöрадок серти.

Исакова 5 449 пас   

